
Kirish. Mintaqa iqtisodiyoti sohasidagi ilmiy 
tadqiqotlarda mintaqa tabiiy resurslari va iste’mol, 
xizmat ko‘rsatish sohalarining bir yerga jamlanish 
sifatida namoyon bo‘ladi va iqtisodiy munosabatlar 
obyekti alohida iqtisodiy yo‘naltiruvchi sifatida chu-
qur qaralmaydi. Shuning uchun ham  hozirgi sharoit-
da mintaqani ko‘p tarmoqli tizim sifatida tadqiq etish 
lozim. Tadqiqotlarning ko‘rsatishicha, olimlar minta-
qaning asosan, to‘rtta konsepsiyasini ajratadilar: 
mintaqa kvazidavlat, mintaqa kvazikorporatsiya, 
mintaqa bozor (bozor oreal), mintaqa sotsium. Min-
taqa kvazidavlat sifatida o‘ziga nisbatan davlatning 
va milliy iqtisodiyotning alohida tizim ostini ko‘rsa-
tadi. Ko‘pgina mamlakatlarda bunday mintaqalar 
avval markazga tegishli bo‘lgan funksiyalar va mo-
liyaviy resurslarni yanada ko‘proq to‘plamoqdalar, 
ya’ni, detsentralizatsiya jarayonlari ro‘y bermoqda. 
Mintaqa hokimiyatning asosiy funksiyalaridan biri 
mintaqa iqtisodiyotni tartibga solishdir.  

Mavzuga oid adabiyotlar tahlili. B.Ganiyev, 
T.Axmedovlar o‘zlarining tadqiqotlarida quyidagi-
larni ilgari surganlar, “Bozor iqtisodiyoti sharoitida 
respublika mintaqa siyosatining asosiy maqsadlari-

ga quyidagilar kiradi: mintaqaviy omillardan sama-
rali foydalanish; mamlakat iqtisodiyotining barqaror 
rivojlanishini ta’minlash va aholining yashash dara-
jasini oshirish; ayrim hududlarning ijtimoiy-iqtiso-
diy rivojlanishiga noqulay sharoitlarning ta’sir 
etishini kamaytirish”.[4] 

 Har qanday mintaqaning rivojlanishini hami-
sha uning tabiiy resurs bazalari, ekologik ahvoli, 
intellektual salohiyati va boshqa tarkibiy qismlari 
hamda ularning ijtimoiy-iqtisodiy sohaga ta’siri 
bilan determinatsiyalangani bois mintaqa iqtiso-
diyotida yuz berayotgan jarayonlar tahlilini optimal-
lashtirish uchun qo‘yilgan maqsad bilan bog‘liq 
yakuniy natijalar olishga imkon beruvchi mezonlarni 
individual tanlash kerak bo‘ladi. Mintaqa rivojlanshi-
ning strategiyasini ishlab chiqishda muhim yo‘nalish 
jamiyatning rivojlanishiga yaxlit iqtisodiy yonda-
shuvni ko‘rib chiqish zarur. Bu borada A.M. Sodiqov 
mintaqani rivojlantirish strategiyasini asoslashning 
quyidagi sxemasini taklif qilgan [3]: 

• mintaqalar rivojlanishini boshqarish sama-
radorligini oshirish maqsadida iqtisodiy va ijtimoiy 
jarayonlarni chuqur tahlil qilish; bu bosqichda min-

taqaning iqtisodiy, ijtimoiy rivojlanish holati va 
darajasini tahlil qilish, baho berish; 

• mintaqaviy rivojlanishni tartibga solish 
konsepsiyasini ishlab chiqish hamda uning davlat va 
bozor usullarni tanlash; 

• mintaqaning iqtisodiy va ijtimoiy rivojlanti-
rish strategiyasini asoslash va prognoz qilish; 

• mintaqaning moliyaviy resurslari bilan ta’-
minlanish darajasini prognoz qilish, budjetning da-
romad qismini mustahkamlash va uni kengaytirish 
yo‘llarini izlash; turli mulkchilik shakllari, tadbirkor-
lik chet el investorlari va budjetdan tashqari fondlar-
dan qo‘shimcha mablag‘lar jalb qilish hisobiga bud-
jetning daromad qismini to‘ldirish uchun yangi 
manbalar aniqlash. 

Mintaqada yuz berayotgan iqtisodiy, moliya-
viy, ijtimoiy, innovatsion jarayonlarni tashqi va ichki 
omillar ta’sirini o‘rganib chiqish Mintaqa iqtisodiy 
dinamikasini alohida tarkiblari bo‘yicha salbiy va 
ijobiy holatlarini baholash uning rivojlanish tenden-
siyasini aniqlashga imkon beradi. R.I. Nurimbetov 
o‘zining tadqiqotlarida mintaqa iqtisodiyotini bosh-
qarishda tashkiliy-iqtisodiy mexanizmlarni quyida-
gicha ishlab chiqqan:  

• raqobat muhitini shakllantirish yo‘li bilan 
mintaqadagi har bir xo‘jalik subyekti va mulkchilik-
ning ijtimoiy-iqtisodiy salohiyatini amalga oshirish 
uchun teng iqtisodiy sharoitlarni yaratish; 

• o‘z-o‘zini tashkil qilishning bozor tizimi, 
xo‘jalikni yuritish jarayonini o‘zi boshqarish va mos 
holdagi davlatning iqtisodiy tartibga solish tizimini 
shakllantirish yordamida takror ishlab chiqarish 
jarayonini tartibga keltirish; 

• zamonaviy innovatsion asosda mintaqa 
salohiyatining tarkibiy qismlari orasidagi muvoza-
nat va mutanosiblikni ta’minlash; 

• takror ishlab chiqarish barcha subyektlari-
ning malakasi va ijodiy salohiyatini ro‘yobga chiqa-
rish, marketing xizmati, ishlab chiqarishni tashkil 
etish shakllari, sifat jihatdan yangi texnologiyalarni 
yaratishdagi xo‘jalik subyektlari uchun barqaror 
rag‘batlantirishlarni qo‘llab-quvvatlash; 

har bir xo‘jalik subyekti iqtisodiy ahloqining 
mosligi, shuningdek, bozor qonunlariga mos holda 
barcha iqtisodiy tizimlarning o‘z-o‘zini tartibga 
solishni ta’minlash.[5]  

Tadqiqot metodologiyasi. Tadqiqot davomi-
da ilmiy adabiyotlarda keltirilgan nazariy material-
larga asoslangan holda mantiqiy tahlil usullaridan 
foydalanildi. Mavjud ma’lumotlarni tahlil qilishda 
induksiya va deduksiya, makon va zamon, tahlil va 
sintez, qiyosiy tahlil kabi uslublar va yondashuvlar 
qo‘llanilgan. 

Tahlil va natijalar. Mintaqa iqtisodiy tizim-
ning hayotiy jihatlari sinteziga mintaqa fani avval 
boshdanoq katta e’tibor qaratadi. Mintaqa iqtiso-
diyoti optimal funksiyalanishi nazariyasida mintaqa-
ga axborot jamiyatining axborot tizim osti yoki 

iqtisodiyotni rayonlashtirish va globallashtirishning 
bevosita ishtirokchisi sifatida qaraluvchi boshqa 
yondashuvlar ham rivojlanmoqda. Mintaqa iqtiso-
diyoti rivojlanish nazariyasi makroiqtisodiyot, 
mikroiqtisodiyot, institutsional iqtisodiyot va hozir-
gi zamon iqtisodiyot fanining boshqa yo‘nalishlariga 
suyanadi. [10] 

Mintaqa va milliy iqtisodiyotning o‘xshashligi 
mintaqa uchun makroiqtisodiy nazariyalarni (neo-
klassik, neokeynschilik), ishlab chiqarish omillarini, 
ishlab chiqarish harajatlari, foyda, bandlik darajala-
rini asos sifatida qo‘yadiganlar uchun qo‘llash imko-
niyatlarini belgilaydi. Bozor iqtisodiyotida optimal 
boshqaruvning  mintaqa tizimini yaratishdagi eng 
muhim nuqtayi nazarlardan biri mintaqa iqtisodiyo-
tining optimal tartibga solish nazariyasi hisoblanadi. 
Uning faqrlanuvchi xususiyati mintaqadagi iqtisodiy 
jarayonlarni tartibga solish va boshqaruv prinsipla-
rini izchil ravishda qo‘llash hisoblanadi. Mintaqa 
iqtisodiyotini optimal rivojlanishini obyektiv mezon-
lari realizatsiya qilayotgan murakkab tizim sifatida 
anglash asosida mintaqa iqtisodiyoti optimal tartib-
ga solish nazariyasini harajatlarini qiyoslash va 
ishlab chiqarish natijalarini cheklangan mehnat va 
moddiy resursni oqilona taqsimlash va foydalanish 
“iqtisodiyot sektorlari rivojlanishining optimal sur’-
atlari va mutanosibligi” ishlab chiqarish obyektlari 
va butun jamiyat manfaatlarining yaxshi qo‘shiluvi 
muammolari sifatida va miqdor nuqtayi nazaridan 
tadqiq qilinadi.[11] 

Mintaqa iqtisodiy tizimning turizm sohasida 
mehmonxona va ovqatlanish xizmatlarining iqtiso-
diy darajasidagi pozitsiyasi bilan bog‘liq jiddiy 
alohida tavsiflarini ajratamiz.  

Birinchidan, mintaqa chegaralarini bir ming-
dan bir necha ming kv kmgacha o‘zgarib turadigan 
o‘lchamlari.  

Ikkinchidan, mintaqadagi tizimi ishlab chiqa-
rish resurslari  va omillari bilan to‘lganligining zich-
ligi. 

Uchinchidan, rivojlanish darajasi ishlab chi-
qarishning mavjud omillari ularning mos keluvchi 
texnologik darajalariga, modernizatsiyasiga, texnik 
qayta jihozlanishiga, axborot texnologiyalariga 
tegishliligi. 

To‘rtinchidan, aholining nafaqat an’anaviy 
ma’noda, ya’ni, mintaqa iqtisodiy tizimining ishchi 
kuchi bilan taminlanganlik sifatidagina emas. Uning 
keng tushunchali inson omilini yaratuvchanlik salo-
hiyati bilan ta’minlash ijtimoiy-iqtisodiy salohiyati, 
boyligi jihatidan  qaralishi kerak bo‘lgan zichligi. 

Beshinchidan, mintaqadagi hayot tarzi daro-
mad bazasi va mos holda jamg‘armalar va investit-
siyalar potensialida va shuningdek, mintaqa aholisi-
ning tarmoq boshqaruvidagi va jamiyatdagi siyosiy 
faolligi, moliyaviy mustaqilligi darajasiga bog‘liqlik-
dagi o‘rtacha daromadlari darajasi. 

Oltinchidan, mintaqaning institutsional 
imkoniyatlari va mintaqa tizimi rivojlanishiga chek-
lovlar va uning ishtiroki bilan o‘zaro birlikda hara-
katlanishini va uning ishtiroki bilan  integratsiyala-
nuvchi xarakterini beruvchi milliy jamoatchilik 
xo‘jalik tuzilishiga qo‘shilish usullari. 

Shularni e’tiborga olgan holda, mintaqa iqtiso-
diyotidagi hamma asosiy qonuniyatlarga, aloqalar va 
jarayonlarga miqdoriy tavsif beruvchi iqtisodiy 
matematik modellar tuzish zarur. Ularga hamma 
darajalarda, alohida korxonadan umuman yaxlit 
holda mintaqa darajasiga qadar eng samarali opti-
mal natijalar olish imkoniyati yuklatilgan bo‘lmog‘i 
zarur. Shu bilan birga, modellar kompleksi xo‘jalikni 
oqilona yuritishning iqtisodiy dastaklardan maksi-
mal foydalanish imkoniyatlarini ta’minlamog‘i zarur. 
Ya’ni narx, foydalar, rentabellik, moddiy rag‘batlanti-
rishni faqat shu holdagina optimal qaror uni baja-
rishning optimal sharoitlari va rag‘batlari bilan 
qo‘shiladi.[12] 

Jahon moliyaviy-iqtisodiy inqirozi va uni 
asoratlarini bartaraf etishda mamlakat va uning 
mintaqalarining iqtisodiy holatini baholash katta 
ahamiyat kasb etadi. Mintaqa iqtisodiy dinamikasi 
ko‘rstakichlari tizimini aniqlash masalalari favqu-
lodda, dolzarb muammo hisoblanadi. Chunki jamiyat 
optimal iqtisodiy natijalarga erishish uchun o‘zi qan-
day harajatlar qilayotganini va bu harajatlar qancha-
lik asoslanganligini va maqsadga muvofiqligini baho-
lash zarur. Mintaqaning iqtisodiy va moliyaviy holati 
ko‘rsatkichlari hisob-kitob tizimiga kiruvchi bahola-
nuvchi omillar tanlanishi to‘g‘riligiga mintaqaning 
aholi turmush darajasi va sifatini oshirishni tamin-
lashga yo‘naltirilgan. Bu esa, mintaqa rivojlanish 
strategiyalarini tanlash bilan bog‘liq bo‘ladi. Bunday 
yondashuv mintaqa salohiyatidan foydalanishni 
optimallashtirish bilan bog‘liq mintaqa iqtisodiy va 
institutsional islohotlar tizimini ishlab chiqish va 
realizatsiya qilishni ko‘zda tutadi.[15] 

Mintaqani boshqarishni tartibga solish usulla-
ri turlicha mezonlar bo‘yicha tavsiflanishi mumkin: 

Boshqaruv obyektiga ta’sir o‘tkazish bo‘yicha:  
a) Iqtisodiy omillar yordamida mintaqa 

muammolariga rag‘batlantiruvchi va cheklovchi 
ta’sir o‘tkazadi, o‘z navbatida ular to‘g‘ridan to‘g‘ri 
(bevosita) (davlat xaridi, maqsadli moliyalashtirish, 
subsidiyalar berish) bilvosita (soliq, pul kredit, bud-
jet, institutsional, investititsion, ijtimoiy siyosatlar);  

b) Meyoriy-huquqiy hujjatlar tizimi orqali 
tabdiq qilinuvchi ma’muriy to‘g‘ridan to‘g‘ri taqiq-
larga bo‘linadi;  

Mintaqaviy chegaralarga bog‘liq holda:  
a) Tizimli usul (davlat mintaqa, tarmoq, 

mahalliylashtirish dasturlari);  
b) Imtiyozli usul (mintaqada erkin va  maxsus 

iqtisodiy zona yaratish ).  

Umumiy va yaxlit holda davlat boshqaruvi 
institutlari mintaqaviy rivojlanishi to‘g‘ridan to‘g‘ri 
va bilvositaga bo‘linadi. 

 To‘g‘ridan to‘g‘ri (bevosita): davlat mulkini 
boshqarish bilan bog‘liq qonunchilik hujjatlari;  

mintaqaning dotatsion transfertlarini tartibga 
soluvchi hujjatlar; 

ijtimoiy himoya bo‘yicha talablarni tartibga 
soluvchi hujjatlar.  

Bilvosita usullar quyidagilarga bo‘linadi:  
a) Moliyaviy iqtisodiy usullar, fiskal siyosat 

(soliqlarni yig‘ish, soliq ma’muriyatchiligi) pul siyo-
sati, tashqi investitsion siyosat, aholi daromadlarini 
tartibga solish siyosati;  

b) Ijtimoiy siyosiy usullar: mintaqaning 
kompleks ijtimoiy dasturlari, aholini ijtimoiy hi-
moyalash ta’lim, sog‘liqni saqlash va madaniyat 
sohalarida siyosat.  

    Bu vositalarning hammasi o‘zaro kelishil-
gan, aniq, o‘zaro bog‘liq tizim sifatida barpo etilib, 
kompleks va izchillik bilan realizatsiya qilinishi 
lozim:[14]   

1. Mintaqada ekologik tizim konsepsiyasi.  
2. Mintaqa kvazidavlat sifatida avval markaz-

ga tegishli bo‘lgan hamma funksiyalarni va moliyaviy 
resurslarni akkumulyatsiyalash, boshqarishni qayta 
markazlashtirish jaryonlari. 

3. Mintaqa kvazikorporatsiya sifatida mulk-
chilikning yirik subyekti, tovarlar va xizmatlar bo-
zorlarida raqobatbardoshlik, qulay investitsion mu-
hit yaratish, milliy korporatsiyalar bilan hamkorlik.   

4. Mintaqa bozor sifatida tadbirkorlik muhiti, 
tovarlar va xizmatlar, mehnat, qimmatli qog‘ozlar, 
kredit va moliya resurslari, axborot texnologiyalari, 
ta’lim va boshqalar.  

5. Mintaqa sotsium sifatida aholi mehnat 
resurslari bandlik, hayot darajasi, ijtimoiy himoya, 
ta’lim, sog‘liqni saqlash, madaniyat, atrof muhit, eko-
logik tanglik, uy – joy kommunal xo‘jaligi va boshqa-
lar. [16] 

Xulosa va takliflar. Fikrimizcha omillarni 
quyidagi tashqi va ichki omillar bo‘yicha aniqlamoq 
lozimdir:  

- xo‘jalik faoliyatining tabiiy ekologik, tuzil-
maviy, takror ishlab chiqariluvchi, institutsional va 
boshqa shartlari, shuningdek, tahlil qilinayotgan 
subyektda mintaqa iqtisodiyotining tutgan o‘rni;  

- boshqaruvning tartibga solish bozor vosita-
lari (narxni shakllantirish, ekologik talab, audit, mo-
liya, kredit sohasining rivojlanishi, soliqqa tortishni 
ham qo‘shgan holda); 

- egalik munosabatlari va birinchi galda tabiiy 
resurlarga egalik tizimi;  

- jamiyatning takror ishlab chiqarishi jarayo-
nida shakllanadigan boyliklar va xizmatlarni ishlab 
chiqarish, istemol qilish, taqsimlash va qayta taqsim-
lash tizimi; 

- pul, kredit va budjet soliq siyosati vosita 
(mablag‘)larini o‘z ichiga oluvchi iqtisodiy munosa-

batlarini davlat tomonidan boshqarilishini tartibga 
solish tizimi.

Аннотация. Туризм халқаро истисодий фаолиятнинг асосий турларидан бири ҳисобланади. У нафақат 
мамлакат, балки айрим минтақалар иқтисодиётида салмоқли ўрин эгаллайди. Халқаро туризм пандемиядан энг кўп 
зарар кўрган тармоқлардан бири бўлиб, пандемия даврида туристик хизматларга талаб сезиларли даражада 
камайди. Ушбу мақолада халқаро туристик хизматлар ривожланиши динамикаси, пандемиянинг саноатга таъсири ва 
пандемиядан кейинги ҳолати ўрганилди, соҳадаги тенденциялар таҳлил қилинди. 

Аннотация. Туризм является одним из основных элементов внешнеэкономической деятельности. Он занимает 
важное место в экономике не только страны, но и некоторых регионов. Международный туризм является одним из 
секторов, наиболее пострадавших от пандемии, и спрос на туристические услуги во время пандемии значительно 
снизился. В данной статье изучена динамика развития международных туристических услуг, влияние пандемии на 
отрасль и постпандемическая ситуация, проанализированы тенденции в сфере. 

